
Adnoddau

Ein Byd:
Map o’r byd neu glôb
Nodiadau gludiog
Pinnau ffelt/pensiliau

Teulu:
Glanhawyr pibell

Duw a Fi:
Drych (mwy nag un os mai dim ond un bach sydd gennych chi fel bod mwy nag un
plentyn yn gallu edrych yn y drych ar unwaith)

Cwestiynau Mawr:
Papur
Pinnau ffelt/pensiliau
Bocs gyda chaead

Beth yw Gweddio?

Yn syml, gweddïo ydy siarad gyda Duw.
Mae’n sgwrs rhyngom ni a Duw.

Yr un fath a siarad gyda’n ffrindiau.

Sut ydy’n ni’n gweddio?

Yn yr ysgol, efallai eich bod yn cael eich arwain i roi eich dwylo gyda’i gilydd a chau
eich llygaid. Mae hwn i’ch helpu i ganolbwyntio.

Gallwch chi siarad gyda Duw yn unrhyw le.
Efallai eich bod angen dweud “Sori” neu “Diolch”

Mae’r Beibl yn dweud wrthyn ni fod Duw gyda ni bob amser a gallwn weddïo
unrhyw amser.

Ein byd.

Edrychodd Duw ar bopeth roedd wedi'i wneud, a
gweld fod y cwbl yn dda iawn.
Genesis 1:31

Mae dynoliaeth wedi gwneud llanast go iawn o greadigaeth Duw.
Rhyfeloedd, llygredd, newid hinsawdd.
Rydyn ni wedi colli pobl i ryfeloedd ac anifeiliaid i ddifodiant.

Os y buasai Duw yn edrych i lawr ar ei greadigaeth nawr, ydych chi’n meddwl y
buasai’n meddwl ei fod yn dda iawn?

Ydych chi’n meddwl ein bod angen gwneud mwy i edrych ar ôl ein byd?

Beth allwn ni ei wneud?

Defyddiwch y papur gludiog i ysgrifennu gweddi dros ein byd a’i gludo ar y map.
Treuliwch ychydig o amser yn meddwl sut y gallwn ni wneud ein byd yn well.

Teulu.

Dw i'n rhoi gorchymyn newydd i chi: Carwch
eich gilydd. Rhaid i chi garu'ch gilydd yn union
fel dw i wedi'ch caru chi.

Ioan 13: 34

Mae teulu pawb yn edrych yn wahanol, felly mae’ch syniad chi o deulu yn
wahanol i bawb arall.

Does yna’r un ffordd iawn na’r ffordd anghywir i’r ffordd mae teulu’n edrych.

Wyt ti’n anghytuno gyda dy deulu?

Ydyn nhw’n dy gythruddo di’n rheolaidd?

Plyga’r glanhawyr pibell i wneud siapiau pobl i gynrychioli dy deulu.

Tria eu gwneud i afael dwylo.

Tra’r wyt ti’n gwneud dy deulu glanhawyr pibell, diolcha i Dduw am dy deulu a
gofyn iddo am Ei help i’w caru bob amser.

Duw a fi.

Rôn i'n dy nabod di cyn i mi dy
siapio di yn y groth,
ac wedi dy ddewis di
cyn i ti gael dy eni,
Jeremia 1:5

Mae’r Beibl yn dweud wrthyn ni fod Duw yn ein adnabod ni cyn i ni gael ein geni.
Fe’n gwnaeth ni yn union fel yr ydyn ni.

Fuaset ti wedi dy wneud dy hun yn union fel yr wyt ti?

Neu fuaset ti wedi newid ambell beth?

Mae’r Beibl yn dweud ein bod wedi ein gwneud yn “syfrdanol a rhyfeddol”.  Salm
139:14

Edrycha ar dy hun yn y drych.

Os y gelli, edrycha yn i fyw dy lygaid. Os na fedri di, cau dy lygaid.

Dweda weddi dawel yn diolch i Dduw am dy wneud fel yr wyt ti. Gofyn i Dduw dy
helpu i weld dy hun fel mae O’n dy weld ti.

Cwestiynau Mawr.

Ble mae’ch ffydd chi?” gofynnodd i’w ddisgyblion.  Luc 8:25

Mae gennym ni i gyd ein amheuon a’n cwestiynau am Dduw.

Mae rhai yn fach ac mae rhai yn eithaf mawr!

Mae’n naturiol i gael cwestiynau am Dduw ac am ffydd.

Ysgrifenna dy gwestiwn ar ddarn o bapur. Does dim angen i ti ysgrifennu dy enw
ar y papur.

Rho’r papur yn y bocs.

Gofyn i dy arweinwyr drefnu amser addas i ateb rhai o’r cwestiynau sydd gennyt
ti.

